
<<Շիրակ-ջրմուղկոյուղի>>, <<Լոռի-ջրմուղկոյուղի>> և <<Նոր Ակունք>> փակ բաժնետիրական ընկերությունները <<Հայջրմուղկոյուղի>> փակ բաժնետիրական ընկերությանը միացման ձևով վերակազմակերպելու մասին>> Հայաստանի Հանրապետության կառավարության որոշման նախագծի վերաբերյալ առաջարկությունների և դիտողությունների քննարկման արդյունքների մասին
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն
N 
	Ձեր 09.12.2019թ. N01/15.2/22728-19 գրությամբ ներկայացված ՀՀ կառավարության «Շիրակ-ջրմուղկոյուղի», «Լոռի-ջրմուղկոյուղի» և «Նոր Ակունք» փակ բաժնետիրական ընկերությունները «Հայջրմուղկոյուղի» փակ բաժնետիրական ընկերությանը միացման ձևով վերակազմակերպելու մասին» որոշման նախագծի վերաբերյալ հայտնում ենք հետևյալը.

Հաշվի առնելով, որ 2016 թվականի նոյեմբերի 21-ին կնքված «Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» ՓԲԸ-ների կողմից օգտագործվող ու պահպանվող ջրային համակարգերի և այլ գույքի վարձակալության պայմանագրով «Վեոլիա Ջուր» ՓԲԸ-ն իր վարձակալական պարտավորությունների կատարմանն անցել է 2017 թվականի հունվարի 1-ից, և արդյունքում ինչպես «Շիրակ-ջրմուղկոյուղի», «Լոռի-ջրմուղկոյուղի» և «Նոր Ակունք» ՓԲԸ-ները, այնպես էլ «Հայջրմուղկոյուղի» ՓԲԸ-ն դադարել են իրականացնել կենտրոնացված ջրամատակարարման և ջրահեռացման գործառույթներ, առաջարկում ենք Նախագիծը խմբագրել՝ նախատեսելով վերոնշյալ չորս ընկերությունների լուծարման գործընթացը:
Ինչ վերաբերում է Նախագծին, ապա առաջարկում ենք Նախագծի 2-րդ կետի 1-ին ենթակետի «հաստատել» բառը փոխարինել «ապահովել» բառով՝ հաշվի առնելով, որ Նախագծի նշված ենթակետով իրականացվելիք գործողությունները «Բաժնետիրական ընկերությունների մասին» ՀՀ օրենքի 20-րդ հոդվածի 3-րդ մասի համաձայն վերապահված են միացվող ընկերությունների ընդհանուր ժողովներին:

	Ներկայացվում է պարզաբանում   

Ընդունվել է:                                                                                                                                                                                                                                                                                                                                                                               
	Նկատի ունենալով, որ նշված 4 ընկերություններում մնացել են նախորդ տարիների դեբիտորական պարտքերը և դրանց հավաքագրման գործընթացը իրականացնում են այդ ընկերությունները և այն հանգամանքը, որ շարունակվում են գույքերի հանձնման-ընդունման և ճշգրտման գործընթացներն, ուստի անհրաժեշտ է «Շիրակ-ջրմուղկոյուղի», «Լոռի-ջրմուղկոյուղի» և «Նոր Ակունք» փակ բաժնետիրական ընկերությունները «Հայջրմուղկոյուղի» փակ բաժնետիրական ընկերությանը միացման ձևով վերակազմակերպելու մասին» որոշման նախագծի միացման գործընթացը:       

Կատարվել է համապատասխան փոփոխություններ:                                                                          

	2.
	ՀՀ էկոնոմիկային նախարարություն              N
	Որոշման նախագծի վերաբերյալ առարկություններ և առաջարկություններ չկան:
	Ընդունվել է:
	

	3
	ՀՀ կադաստրի կոմիտե            N
	Որոշման նախագծի վերաբերյալ առարկություններ և առաջարկություններ չկան:
	Ընդունվել է:
	

	4.
	ՀՀ պետական եկամուտների կոմիտե N
	Որոշման նախագծի վերաբերյալ առաջարկություններ չկան:
	Ընդունվել է:
	

	5.
	ՀՀ արդարադատության նախարարություն          N
	      Նախագծում «2019» թիվն անհրաժեշտ է փոխարինել «2020» թվով:
      Պարտատերերի շահերն ապահովելու համար նախագծի տեքստում անհրաժեշտ է նախատեսել դրույթներ վերակազմակերպվող Շիրակ-ջրմուղկոյուղի, Լոռի-ջրմուղկոյուղի և Նոր Ակունք փակ բաժնետիրական ընկերությունների պարտատերերին դրանց վերակազմակերպման մասին տեղեկացնելու վերաբերյալ՝ համաձայն ՀՀ քաղաքացիական օրենսգրքի 66-րդ հոդվածի պահանջների:
      Բացի այդ հարկ է նշել, որ Հայաստանի Հանրապետության արդարադա-տության նախարարության իրավաբանական անձանց պետական ռեգիստրի գործակալության կողմից ներկայացվել է տեղեկատվություն, որի համաձայն՝ նախագծում նշված ընկերությունների կողմից չեն կատարվել «Իրավաբանական անձանց պետական գրանցման մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության 2012 թվականի մարտի 19-ի ՀՕ-127-Ն օրենքի 2-րդ հոդվածի  5-րդ և 6-րդ մասերով սահմանված պահանջները:

	Ընդունվել է:
Չի ընդունվել:

Ներկայացնել մեկնաբանություն:

Ընդունվել է ի գիտություն:
	Կատարվել է համապատասխան փոփոխություն:                                                                          
Նախագծում սահմանելու անհրաժեշտությունը բացակայում է, քանի որ նշված առաջարկությունը պարտադիր է ՀՀ քաղաքացիական օրենսգրքով: 
Առաջարկությունը վերաբերում է նախագծի ընդունմամբ պայմանա-վորված վերակազմակերպման գործըն-թացների պետական ռեգիստրի գրանցմանը, որի ժամանակ կպահպանվեն <<Իրավաբանական անձանց պետական գրանցման մասին>> ՀՀ օրենքում փոփոխություն կատարելու մասին>> ՀՀ 2012 թվականի մարտի 19-ի ՀՕ-127-Ն օրենքի 2-րդ հոդվածի 5-րդ և 6-րդ մասերով սահմանված պահանջները:








